
RESUMO

O incremento nestes dltimos verans de avistamentos de quenllas nas costas de Galiza da pé a facilitar
informacion sobre as especies de selaceos rexistradas na nosa beiramar, posibles explicaciéns do
fenémeno, e consellos sobre actuacions en caso de encontros con animais vivos ou varados.

ABSTRACT

The growth of the number of blue sharks in the Galician coasts offers information about the different
species that are seen and registered in our area, possible explanations for this phenomenon and useful
advice on how to act in the case of finding one of these animals.

Nos tltimos verans estan acontecendo varios fenémenos costeiros que non eran
cofiecidos en anos anteriores, como: un aumento do turismo, maior nimero de vehi-
culos asolagados pola marea, unha maior temperatura das augas, mais entre todos eles
destaca o aumento dos avistamentos de quenllas nos areais, concretamente a especie
Prionace glauca, sendo rexistradas por toda a costa galega occidental. Hai que apuntar
que a palabra quenlla, na Galiza, ten dtias acepcidns: a primeira (s.f.) peixe condrictio
selacio, como xenérico para todas as especies, e a segunda (s.f.) como referido a unha
especie concreta (Prionace glauca) (DACOSTA & LOPEZ, 2018).

Tratase de exemplares xuvenis de 50-70 cm de lonxitude que se achegan a augas
pouco profundas a alimentarse. Este fenomeno relativamente recente, xa vén aconte-
cendo dun xeito extensivo dende hai 5 ou 6 anos, é novedoso e semella en aumento.

Nas costas de Galiza hai rexistradas case corenta especies de seldceos (SOLORZANO,
1988; BANON & AL., 2010), quenllas en xenérico. A maioria viven nas augas abertas
oceanicas, dende a pequena Gata comun (Etmopterus spinax), que vive a grandes pro-
fundidades, ao xigante Momo (Cetorhinus maximus), que cos seus mais de oito me-
tros ¢é filtrador. Nas Rias poden atoparse: o Cazén (Galeorhinus galeus), o Melgacho
(Scilliorhinus canicula) e a Patarroxa (Scilliorhinus stellaris). Agora tamén a Quenlla,
Prionace glauca, estacionalmente, na época de veran-outono.

Non foron identificadas outras quenllas vivas preto da costa, nin de especies dife-
rentes, nin de tamanos maiores. Foron rexistrados, iso si, alguns outros exemplares va-
rados mortos, posiblemente resultado de descartes, pois eran quenllas de profundidade.

Cal seria a explicacion?

As posibles causas da presenza masiva de exemplares xuvenis de quenllas (P, glau-
ca) nas augas costeiras poden ser:

- A procura de alimentacion nestas augas, ainda que a presenza de presas habituais
para esta idade é pouco frecuente durante a maioria dos verans, o que parece contra-
dicir esta hipotese.

- As anomalias oceanograficas, o aumento da temperatura da auga preséntase como
a principal causa da presenza, na costa de Galiza, de peixes infrecuentes e raros de di-
verso tipo. A temperatura do mar sufriu un aumento obxectivo nas ultimas décadas
acompanado dunha diminucién na extension e intensidade do afloramento, respon-
sable da presenza de augas superficiais costeiras mais frias no veran. Esta conxuncién,
que aumenta ainda mais a temperatura superficial marifia, pode estar relacionada co
incremento de exemplares xuvenis de quenllas na costa (BANON & AL., 2016).

Non se cofiecia un fenémeno semellante noutra parte do mundo, ao menos dun
xeito tan intenso, con excepcion da costa canadiana. En Halifax (CTV News Atlan-
tic) os cientificos estan desconcertados cun suceso semellante que leva acontecendo
dende hai uns anos. Non lle atopan outra explicacién que a reordenacién ocednica
a causa do incremento de temperatura das augas. A investigacion estd en proceso,
igual que aqui.

Onde viven as quenllas?

Viven en todos os océanos, no Océano Atlantico oeste, dende Noruega a Sudafrica.
Os machos e as femias adultos atopanse ao redor de 32°-35° N na primavera e veran,
onde se aparean, cunha ampla tolerancia térmica, entre 8 e 27 ° C. Mais, os xuvenis
prefiren un rango de temperatura moito mais estreito, de 13-18 ° C (COELHO & AL.
2017; MEJUTO & AL., 2014; NAKANO & STEVENS. 2008; VALEIRAS & ABAD, 2009). Un
desprazamento cara ao norte da drea de cria ou da drea de recrutamento, zona onde se
xuntan os xuvenis, poderia explicar este suceso. En comparacion con outras especies
de escualos, a quenlla é moi produtiva e pode acadar niveis moi altos de abundancia
local. Os eventos de alta concentracién de xuvenis poderian ampliar a area habitual de
recrutamento, desprazdndoa a zonas mais preto da costa.

Vulnerabilidade dos xuvenis

A proximidade de xuvenis 4 costa fai que sexan altamente vulnerables. A presenza
de agregacions xuvenis localmente supon un perigo para a especie a causa de: vara-
mento de exemplares coa baixamar, capturas accidentais secundarias en aparellos de
pesca artesanal, capturas en pesca deportiva, entrada en portos e augas de baixa cali-
dade, manipulacién por parte de baiiistas.

Foron observados mortos, tan sé no mes de agosto, o 50 % dos rexistros de exem-
plares rexistrados nas praias, un total de 50, mais seguramente é unha pequena pro-
porciéon dos exemplares vivos e presentes ao longo da costa (CETBASE da Rede de
varamentos de Galicia, Direccién Xeral de Patrimonio Natural-CMA-Xunta de Gali-
cia-CEMMA).

Manexo

Os xuvenis de quenlla son inofensivos e non van achegarse a nada vivo que sexa
mais grande ca eles, mais hai que manter sempre precaucion, deixalos tranquilos se se
achegan 4 beira do mar, devolvelos ao mar, se varan vivos, colléndoos cunha toalla e
non pola aleta caudal para evitar que se revolvan e causen lesions.

Caso de achegarse moitas quenllas a un areal, alertade sempre os socorristas e per-
manecede atentos as stias indicacidns, se o consideran, evacuaran a beira do mar como
prevencion. Sabemos que non hai perigo, mais tampouco se poden arriscar a que haxa

calquera problema imprevisto. Eles son os profesionais xestores da seguridade no areal
e a nosa obriga é atender as stas indicacidns.

Protocolo de actuacion

Alertar sempre do que se observa: 112 (chamada gratuita) ou ao teléfono da Rede
de Varamentos de Galiza, xestionada pola CEMMA, mediante chamada ou whatsapp
con foto (686989008), ambos activos 24 h. E importante facer seguimento de onde se
atopan para avaliar ou previr situacions de risco e alertar simultaneamente os soco-
rristas se estan na praia.

Se o exemplar esta varado morto, facer foto xeral e foto ventral, medilo a pés (un
tras outro) e trasladar nimero de pés e numero de calzado. Nas praias moi concorri-
das, se é posible, retiralo a un contedor de lixo, caso de que se indique que non pode
ser recollido polo equipo cientifico, sobre todo para evitar duplicidade de rexistros.

Se estd varado vivo collelo cunha toalla e devolvelo ao mar.

Se entra nunha lifia, liberalo vivo, con coidado.

Sensacions

Cabe a posibilidade de que a variacién dun grao (1°C) na temperatura ambiental,
mdis ou menos, non supoia cambio ningun para as persoas humanas, nin nos preo-
cupe nin moito nin pouco, mesmo a pesar da alegria de quen diga que asi, non sei que
vantaxes temos a efectos do bafio, turismo, etc. Mais se esta situacion introduce na
nosa vida unha palabra como escualo (selaceo, quenlla) a mente da xente trastorna,
pois o que vén ao seu imaxinario é terrible, horroroso, incerto, insoportable.

Ainda é cedo para saber se a costa de Galiza pode ser considerada como unha
area de cria para a quenlla, fai falla recompilar mais informacién cientifica durante

tempo, mais todo apunta a que o fenémeno se vai repetir nos anos vindeiros. Cémpre
informar e divulgar, tranquilizar os usuarios e aprender a convivir, unha vez mais, coas
consecuencias do cambio climatico planetario.

Se cadra, cando a humanidade desapareza por mor da mala xestién do planeta,
as quenllas seguirdn, quizais unha delas coa stia memoria de peixe lembre como de
pequena unha man amiga a apafiou no areal e a devolveu ao océano. Serd a dltima
lembranza dunha especie que un dia invadiu a Terra toda.

